
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
252 புறப்பொருள் வெண்பாமாலை மூலமும் உரையும்
வீட்டிலிருந்து வந்த தலைவனைக் கண்டு, தலைவி
வெகுண்டதாகிய கண்டுகண் சிவத்தலும்; மிக்க காமத்தாலே
தலைவனைத் தழுவுதலாகிய காதலிற் களித்தலும் தலைவனைக் காமத்தாற் பற்றிக்கொண்டு வீட்டுட் புகுதலாகிய கொண்டகம் புகுதலும் கூட்டத்திடத்தே அவனது பிரிவை நினைந்து தலைவி குழைதலாகிய, கூட்டத்துக் குழைதலும்;
ஊடுதலுள்ளும் தனிமை பொறாளாய்த் தலைவி மாலைப் பொழுதில் தளர்தலாகிய ஊடலுள் நெகிழ்தலும்; காமத் துன்பத்தால் வாடித் தலைவனது உரையையானும் கேட்க விரும்புதலாகிய உரைகேட்டுநயத்தலும் தலைவன் தன் அடிகளிற் பணிந்தபின் தலைவி நெஞ்சு நெகிழ்தலாகிய, பாடகச் சீறடி பணிந்தபின் இரங்கலும்;
தலைவனைத் தலைவி படுக்கையிடத்திருந்து போகவிடாது தடுத்துக் கொள்ளலாகிய, பள்ளிமிசைத் தொடர்தலும்; பரத்தைபாற் செல்வானது குறிப்பினை அறிந்து, போக என விடுத்தலாகிய, செல்கென விடுத்தலும் ஆகும். -
2. இருபாற் பெருந்திணை (தலைவன் தலைவி ஆகிய இருபாலாரிடையேயும் காம மிகுதி பற்றி நிகழ்வனவும் பிறவும் இப்பகுதியுள் உரைக்கப்படும்)
சீர்செலவழுங்கல் செழுமடல் ஊர்தல் தூதிடை யாடல் துயரவற் குரைத்தல் கண்டுகை சோர்தல் பருவ மயங்கல் ஆண்பாற் கிளவி பெண்பாற் கிளவி தேங்கமழ் கூந்தல் தெரிவை வெறியாட்டு அரிவைக் கவள்துணை பாண்வரவுரைத்தல் பரிபுரச் சீறடிப் பரத்தை கூறல் விறலி கேட்பத் தோழி கூறல் வெள்வளை விறலி தோழிக்கு விளம்பல் பரத்தை வாயிற் பாங்கிகண்டுரைத்தல் பிறர்மனைத் துயின்றமை விறலி கூறல் குற்றிசை ஏனைக் குறுங்கலி உளப்பட
ஒத்த பண்பின் ஒன்றுதலை யிட்ட ஈரெண் கிளவியும் பெருந்திணைப் பால. (17) செலவழுங்கல், மடலூர்தல், தூதிடையாடல்,
துயரவற்குரைத்தல், கண்டு கைசோர்தல், பருவமயங்கல், ஆண்பாற் கிளவி, பெண்பாற் கிளவி, வெறியாட்டு, பாண்வரவு உரைத்தல், பரத்தை கூறல், விறலி கேட்பத் தோழி கூறல், விறலி தோழிக்கு

		 இப்பக்கம் கடைசியாக 9 ஆகத்து 2018, 15:14 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

